
Sae do prelo este volume como monografia nimero
seis da Revista Galega de Filoloxia (RGF), unha publi-
cacién da Area de Filoloxias Galega e Portuguesa da
Universidade da Corufia que vén aparecendo regular-
mente desde o ano 2000, con periodicidade anual, e que
por tanto vai neste momento polo seu nimero 11. ARFG
tamén vén editando, sen regularidade definida, uns
monograficos que desenvolven temas que, debido 4 sta
extension, non poderian aparecer na revista en forma de
artigos e que polo seu contido encaixan perfectamente
nas suas lifias de publicacion, neste caso calquera aspec-
to relativo a filoloxia galego-portuguesa. A ultima des-
tas monografias publicada € O complemento preposicio-
nal en galego. Andlise desde a gramatica de valencias,
da autoria do profesor Xosé Manuel Sanchez Rei.

Este traballo insirese no ambito da sintaxe do gale-
go, que até ao momento foi obxecto dunha escasa aten-
cion dentro dos estudos lingiiisticos e que ten xerado
poucas monografias especificas ainda na altura, nomea-
damente de caracter sincronico. S6 por este motivo xa
deberia ser merecente dunha especial acollida. Mais
tamén o é por asentar o marco tedrico da teoria da valen-
cia na analise gramatical galega, que sen dubida con-
tribue para a clarificacion do conflito que nalgins casos
se da 4 hora de analizar os elementos argumentais exixi-
dos polo verbo. Se foi nos inicios da segunda metade do
pasado século cando tal teoria sintactica tivo a sia pri-
meira formulacion na obra de Lucien Tesniére, ainda
que logo cofiecese importantes revisions ¢ modifica-
cions, hora era de que a tal perspectiva de analise se lle
tentase tirar tamén o maior proveito no caso da lingua
galega, a coadxuvar asi de paso na modernizacion e na

Recensions

actualizacion dos estudos sintacticos, xeralmente secun-
darizados ou minorizados na tradicion gramatical da lin-
gua galega.

A presente monografia foca o que se veu denomi-
nando complemento directo con preposicion ou suple-
mento na tradicion lingiiistica hispanica, con arraigo
igualmente nos estudos de galeguistica. Tal comple-
mento ten unha especial relevancia na lingua galega por
poder aparecer tamén en alternancia co complemento
directo en construcions dotadas dunha especial expresi-
vidade (Segar a herba / Segar na herba, Apariar as
patacas / Aparniar nas patacas), a adquirir a distincion
entre ambas un matiz estilistico, para alén doutros posi-
beis valores. Desde a dptica da gramatica de valencias
ou gramatica dependencial tratase na realidade do cuar-
to actante (A,), entre os exixidos sintdctica e semantica-
mente polo verbo. O autor opta pola nomenclatura de
complemento preposicional con base no feito morfolo-
xico de que ese cuarto actante precisa de levar unha
particula prepositiva para manifestar a stia ligazén ao
verbo, a cal cumpre a funcion de servir de preludio para
o devandito actante. A teoria da valencia —termo tomado
da quimica que indica o numero de elementos argumen-
tais que ten o verbo— sufriu importantes revisions desde
a sua formulacion inicial e foi introducida en Portugal
polos profesores Busse e Vilela (Gramatica de Valén-
cias. Apresentagdo e Esbogo de Aplica¢do a Lingua
Portuguesa, 1986), cuxo traballo constitiie un dos refe-
rentes mais directos da monografia de Sanchez Rei.

A obra estrutirase en cinco capitulos, dos cales o
cuarto recolle as conclusions e o quinto as referencias
bibliograficas. O capitulo un (“Introducién”, pp. 13-45),
apods unhas consideracions xerais referidas ao status do
verbo desde a Optica da gramatica dependencial, trata da
caracterizacion sintactica dos verbos, isto €, do seu com-
portamento canto aos complementos que precisan para
posuiren plena significacion; neste sentido, toma en
consideracion os conceptos de 'transitividade' e 'ergati-
vidade' como subfuncions da 'participacion’ de Halliday,
que conduce 4 clasificacion das linguas en transitivas e
en ergativas; mais na realidade non existen modelos
puros e o que se produce € o predominio dun modelo
transitivo, como no caso do galego, ou ergativo, caso do
éuscaro. De acordo coa transitividade distingue entre
construcions transitivas, intransitivas e impersoais, para
finalmente estabelecer, de acordo co profesor Mario
Vilela, a distincidon entre unha transitividade forte e
outra fraca. Con todo, o nucleo deste primeiro capitulo
constitiieo o concepto de 'valencia' e os seus actantes no
marco sintactico-semantico de rexencia e outras aplica-
cions que posue (valencia interior e exterior, valencia
semantica, dicionario de valencias, valencia do texto),
para terminar por afrontar a por veces dificultosa distin-
cion entre actantes e circunstantes, ou argumentos e
satélites, ben como entre actantes obrigatorios e faculta-
tivos, deixando asi ben sentadas as bases teoricas para o
estudo do complemento preposicional ou cuarto actante.

E na analise deste actante onde se centra o capitulo
dous (“Caracterizacion de A,”, pp. 47-75), que estuda os
trazos que permiten singularizalo face a outros comple-
mentos exixidos polo predicado verbal; e, mais en pro-
fundidade, analiza a relacion entre A, e A, ben como as
preposicions que introducen o ultimo. Neste Gltimo
aspecto contrastase o predominio dunhas preposicions
en comparacion con outras, a se atestaren tamén dife-
renzas diacronicas e de rexistro, e inclusive coinciden-
cias entre o galego e o portugués ultramarino que resul-
tan inusuais no padron lisboeta; mais a conclusion a que
chega o autor neste ambito ¢ que na lingua galega as
particulas prepositivas predominantes na introducion de
A, son a, de e en, que tamén son as que presentan unha
maior flutuabilidade, a obedecer a stia presenza ou
ausencia nuns casos a4 vontade estilistica e noutros &
mudanza de significado da predicacion lingiiistica.
Ap6s indicar os constituintes de A, termina este capitu-
lo cunha revision sumaria do seu tratamento nas grama-
ticas galegas, a comezar polas decimonoénicas e chegan-
do 4 de Lopez, Lourengo e Moreda publicada en 2010.

O capitulo tres (“O verbo € A,”, pp. 77-101) analiza
os comportamentos que este elemento actancial presen-
ta a respecto do verbo, distinguindo neste sentido entre
verbos bivalentes, verbos trivalentes € verbos con valen-
cia variabel. Canto aos primeiros, uns s6 admiten ser
complementados mediante un A,, que pode ser argu-
mento obrigatorio ou facultativo, e outros toleran tanto a
construcion con A, como con A,, unhas veces cunha
notabel mudanza de significado (Conta os amigos /
Conta cos amigos) e outras so cunha pequena modifica-
cion de sentido ou de matiz (Precisa cartos / Precisa de
cartos); ¢ aqui onde se insiren as construcions tan carec-
teristicas do galego como Ler o xornal / Ler no xornal.
Os verbos trivalentes presentan simultaneamente A, €
A, polo cal foron considerados expofientes da transiti-
vidade forte, e tenden a tolerar a clitizacion en dativo,
para alén da mais habitual en acusativo (Axudeina a sair
/ Axudeille a sair). E ainda existen verbos de valencia
variabel que vefien a demostrar que esta non ¢ unha
caracterizacion sintactico-semantica rixida, xa que o
nimero e o caracter dos elementos argumentais poden
modificarse; entre eles hai alguns, como dar ou falar,
que presentan unha abordaxe actancial complexa (E!/
fala con ela da sua doenza), igual que outros verbos que
permiten construciéns pronominais (Esqueceu as cha-
ves / Esqueceuse das chaves). Con certeza, aparecen
aqui aspectos problematicos na analise sintactica que o
autor non oculta e que encara con adecuada metodo-
loxia.

O capitulo das “Conclusions” (pp. 103-107) e o das
“Referencias bibliograficas” (pp. 109-118) son inusual-
mente amplos en relacién coa extension do traballo,
coherentes e de grande utilidade, a contribuiren desta for-
ma para reforzaren o valor e o interese dunha monografia
pioneira nos estudos de sintaxe galega. O seu autor,
docente universitario e investigador na materia de proba-
da solvencia, achéganos con clareza e rigor cientifico un

aspecto sintactico relevante desde un marco tedrico como
o da gramatica de valencias que non fora até ao momento
presente tido moito en conta na lingiiistica galega. Non
cabe diibida de que esta se ve enriquecida con tal aborda-
xe ¢ de que a monografia abre un camifio para novas e
desexabeis achegas a uns estudos sintacticos que ainda
demandan unha maior atencion dos lingiiistas.

Xosé Ramoén FREIXEIRO MATO





